
ᓇᔾᔨᔪᓂᒃ
ᖃᓄᐃᑦᑑᓂᖓᓐᓂ
ᖃᐅᔨᓴᕐᓂᖏᑦ

ᐃᓱᒪᓕᐅᕐᓂᖅ

ᐅᖃᓕᒫᒐᕋᓛᑦ ᐅᖃᐅᓯᓖᑦ 
ᐊᔾᔨᒌᙱᑦᑐᓂᑦ ᓇᔾᔨᔪᓕᕆᓂᕐᒥᑦ 
ᕿᒥᕐᕈᔭᐅᖃᑦᑕᖅᑐᓂᒃ 
ᐊᑐᐃᓐᓇᖅᑕᓕᓐᓂᒃ ᐊᓐᑎᐅᕆᔪᒥ 
ᑕᒪᓐᓇᓕ ᐃᓇᖐᙱᑦᑐᖅ 
ᐅᖃᖃᑎᖃᕈᒪᓐᓂᕈᕕᑦ 
ᐋᓐᓂᐊᓯᐅᖅᑎᒥᒃ 
ᕿᒥᕐᕈᔭᐅᔪᒪᓂᕐᓂᑦ ᐊᒻᒪᓗ 
ᐃᓱᒪᓕᐅᕆᐊᖃᕐᓂᓐᓂ ᐃᓕᓐᓄᑦ 
ᓈᒻᒪᑦᑐᓂᒃ 

ᓱᓕᑦᑎᐊᖅᑐᑦ ᐅᖃᓕᒫᓕᕈᕕᐅᒃ ᐅᖃᓕᒫᒐᕋᓛᖅ, 
ᑐᑭᓯᐅᒪᑦᑎᐊᕆᐊᖃᖅᑐᑎᑦ ᓇᔾᔨᔪᒥᑦ
ᓇᑭᙶᖅᓯᒪᓂᖏᓐᓂ ᖃᐅᔨᓴᖅᑕᐅᑎᓪᓗᒋᑦ
ᓄᑕᕋᖅ ᖃᓄᐃᑦᑑᓂᐊᕐᓂᖓᓐᓂ ᖃᐅᔨᓇᓱᐊᖅᑐᖅ
ᖁᕝᕙᓯᓐᓂᐊᕐᒪᖔᖅ ᐊᑦᑎᑦᑑᓂᐊᕐᒪᖔᕐᓘᓐᓃᑦ
ᑎᒥᖓᓐᓃᑦᑐᑦ, ᖃᓄᕐᓗ ᖃᐅᔨᓴᖅᑕᐅᖁᒻᒪᖔᖅᐱᐅᒃ
ᖃᐅᔨᓇᓱᐊᕐᓗᒋᑦ ᐃᓱᓕᐅᕆᐊᖃᓕᕋᔭᖅᑐᑎᑦ. 
ᓇᔾᔨᔪᓂᒃ ᓇᑭᙶᖅᓯᒪᓂᖓᓂ ᖃᓄᐃᑦᑑᓂᖓᓐᓂ
ᖃᐅᔨᓴᖅᑐᑦ ᓇᓗᓇᐃᖅᓯᖏᑦᑐᖅ ᓄᑕᕋᐃᑦ
ᖃᓄᐃᔾᔪᑎᖃᕐᒪᖔᖅ ᑎᒥᖓ. 

Trisomy 18 (ᓇᔾᔨᔪᓂᒃ ᓇᑭᙶᖅᓯᒪᓂᖓᓐᓂ) 
ᕿᒥᕐᕈᔭᐅᓂᖏᑦ ᑕᑯᓐᓇᖅᑐᖅ ᓄᑕᕋᐃᑦ
ᓇᔾᔨᐊᖑᓪᓗᓂ ᐱᕈᑦᑎᐊᕐᓂᖏᑦᑐᖅ
ᖃᓄᐃᔾᔪᑎᖃᕈᓐᓇᕐᖓᑦ (ᐄᑐᐊᖅ
ᓇᓗᓇᐃᖅᓯᔾᔪᑎ) ᐅᕝᕙᓘᓐᓃᑦ ᓇᔾᔨᐊᖑᓪᓗᓂ
ᐱᕈᕇᕐᓂᖏᑦᑐᖅ ᖃᕋᓴᖓ Trisomy 21 
(ᐱᕈᕈᑎᖏᑦ ᐊᒥᓲᓗᐊᖅᑐᑦ), ᒪᕐᕉᓐᓂᒃ
ᖃᓄᐃᒍᑎᖃᖅᑐᖅ ᐃᓱᒪᓇᓱᓗᐊᕈᓐᓇᖏᑦᑐᖅ
ᐊᒻᒪᓗ ᑎᒥᒥᑎᒍᑦ ᐊᔅᓱᕉᑎᓕᒃ. 

ᕿᒥᕐᕈᔭᐅᓪᓗᑎᑦᐅᓗᕆᐊᓇᖅᑐᒦᙱᒃᑲᓗᐊᕐᒪᖔᑕ
ᓇᔾᔨᐊᑦ ᑏᕖᖑᔭᒃᑯᑦ ᖃᐅᔨᓴᖅᑕᐅᓪᓗᑎᑦ
ᐊᐅᖏᖅᑕᐅᓪᓗᑎᓪᓗ.

ᓇᔾᔨᐊᑦ ᖃᓄᐃᑦᑑᓂᖏᓐᓂ ᕿᒥᕐᕈᔭᐅᔪᓐᓇᖅᑐᑦ
ᓇᔾᔨᐊᓕᒫᑦ ᐊᓐᑎᐅᕆᔪᒥ; ᐃᓱᒪᖅᓱᖅᑐᑎᑦ
ᖃᐅᔨᓴᖅᑕᐅᒍᒪᒍᕕᑦ ᐋᒡᒑᕐᓗᑎᓘᓐᓃᑦ. 

ᑭᓇᑐᐃᓐᓇᖅ ᓄᑕᕋᖅ ᓇᔾᔨᐊᖑᓪᓗᓂ
ᐱᕈᕇᕐᓂᖏᑦᑐᖅ ᖃᓄᐃᒍᑎᓕᒃ ᐅᕝᕙᓘᓐᓃᑦ
ᓇᔾᔨᐊᖑᓪᓗᓂ ᖃᕋᓴᖓ ᐱᕈᕇᕐᓂᖏᑦᑐᖅ
(ᐃᓚᖓᓐᓂ ᑕᐃᒪᐃᑦᑐᖃᕐᓂᖏᒃᑲᓗᐊᖅᑲᑦ) 
ᓄᑕᕋᖅᑖᕈᓐᓇᖅᑐᖅ. ᐃᓐᓇᐅᓂᖅᓴᐅᓗᓂ
ᓇᔾᔨᓕᕐᓂᖅᑲᑦ ᑕᐃᒪᐃᒍᑎᖃᕈᓐᓇᕐᒥᔪᖅ.

ᑭᓲᒻᒪᑦ ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ 
Trisomy 18 ᖃᓄᐃᒍᑎᓕᒃ 
ᐊᒻᒪᓗ ᖃᕋᓴᖓ ᐱᕈᕇᕐᓂᖏᑦᑐᖅ 
ᓇᔾᔨᐊᖑᓪᓗᓂ Trisomy 21?
Trisomy 18 ᐊᒻᒪ Trisomy 21 ᐊᓯᔾᔨᕈᔾᔨᓲᖑᕗᖅ ᒪᓐᓂᐅᓪᓗᓂ ᖃᐸᐅᓪᓗᓂᓘᓐᓃᑦ ᓇᔾᔨᐊᖑᓚᐅᖅᑎᓐᓇᒍ 
ᑕᐃᒪᐃᓲᖑᕗᖅ. Trisomy 18ᒧᑦ ᓄᑕᕋᖅ ᐃᓅᑉ ᐱᒋᐊᕈᑎᖓ 18 ᒪᕉᖑᙱᓵᖅᖢᑎᒃ ᐱᖓᓲᔾᔨᔾᔨᒐᔪᒃᑐᑦ. 
Trisomy 21 ᑖᓐᓇ, ᐃᓅᑉ ᐱᒋᐊᕈᑎᖓ 21 ᐱᖓᓲᔾᔨᔾᔨᓪᓗᓂ. Trisomy 18-ᓇᔾᔨᐊᖑᓪᓗᓂ 
ᐱᕈᕇᕐᓂᖏᑦᑐᖅ Trisomy 21- ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ.

Trisomy 18 (ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ) (ᐄᑐᐊᖅ ᓇᓗᓇᐃᖅᓯᔾᔪᑎᖏᑦ)
ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ ᖃᓄᐃᔾᔪᑎᓕᒃ ᐊᑦᑐᐃᓂᖃᖅᑐᑦ ᑎᒥᖓᓐᓂ ᐱᕈᖅᐸᓕᐊᓂᖏᓐᓂ ᐊᒻᒪᓗ 
ᐊᒥᓱᑦ ᓄᑕᕋᐃᑦ ᑕᐃᒪᐃᑦᑐᓖᑦ ᐃᓅᓚᐅᖅᑎᓐᓇᒋᑦ ᑐᖁᓲᖑᒻᒥᔪᑦ; ᐃᓅᔪᒥᓂᐅᒐᓗᐊᑦ ᐊᕐᕌᒍᖅᑖᓚᐅᖅᑎᓐᓇᒋᑦ 
ᑐᖁᕙᒻᒥᔪᑦ. ᑕᐃᒃᑯᐊ ᐃᓅᔪᒥᓃᑦ ᐊᔅᓱᐊᓗᒃ ᑎᒥᖏᑦᑎᒍᑦ ᖃᓄᐃᒍᑎᖃᓲᑦ ᖃᕋᓴᒃᑯᓪᓗ ᐊᑲᐃᓪᓕᐅᕈᑎᖃᖅᑐᑎᑦ. 
ᐊᒥᓲᓗᐊᙱᑦᑐᑦ ᐃᓅᔪᑦ ᐱᕈᕇᕐᓂᖏᑦᑐᖅ ᖃᓄᐃᔾᔪᑎᓕᒃ ᐅᑭᐅᖅᑖᕋᔪᙱᑦᑐᑦ ᐱᓯᒪᐃᓐᓇᑦᑎᐊᕆᐊᓖᑦ. ᐊᕐᕌᒍ 
ᐅᖓᑖᓄ ᑲᒪᒋᔭᐅᓂᖅᓴᐅᔭᕆᐊᖃᓲᖅ.

Trisomy 21 (ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ) (ᐱᕈᕈᑎᖏᑦ ᐊᒥᓲᓗᐊᖅᑐᑦ) 
ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ ᐊᔾᔨᐅᙱᑦᑐᖅ ᐃᓚᖓᑎᒍᑦ ᓴᙱᓂᖃᖅᑐᑎᑦ ᐃᓚᖓᑎᒍᓪᓗ 
ᐊᔅᓱᕉᑎᖃᕐᓇᖅᑐᑎᑦ, ᑭᓯᐊᓂᓕ ᐃᓚᖓᑎᒍᑦ ᓇᒻᒥᓂᖅ ᐃᓱᒪᓕᐅᕈᓐᓇᖏᑦᑐᑦ, ᐊᑯᓂᐅᓂᖅᓴᖅ ᐃᓕᒐᓱᐊᓲᑦ. 
ᐃᓐᓇᕈᑉᐸᓪᓕᐊᑎᓪᓗᒋ, ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ ᐃᑲᔪᖅᑐᖅᑕᐅᖏᓐᓇᕆᐊᓖᑦ ᐱᓯᒪᔭᐅᓗᑎᒃ 
ᖃᐅᑕᒫᓪᓗ ᐱᓕᕆᖃᑎᒋᓗᒋᑦ. ᐊᔾᔨᒌᖃᑦᑕᖏᒻᒥᔪᑦ ᑕᐃᒪᐃᑦᑐᓖᑦ.

ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ ᑎᒥᖏᑦᑎᒍᑦ ᖃᓄᐃᒍᑎᖃᕋᔪᑦᑐᑦ, ᓲᕐᓗ:
●	 ᐆᒻᒪᑎᕐᓗᑦᑐᑦ

●	 ᑕᐅᑐᑦᑎᐊᖏᑦᑐᑦ ᑐᓯᓚᑦᑐᓪᓗ

●	 ᓂᕆᑦᑎᐊᕈᓐᓇᖏᑦᑐᑦ ᓂᕆᔭᒥᓂᓪᓗ ᐃᕐᕋᕕᖏᑎᒍᑦ ᐊᑲᐃᓪᓕᐅᕈᑎᖃᓲᑦ

●	 ᓯᓂᑦᑎᐊᕈᓐᓇᖏᑦᑐᑦ 
●	 ᓯᓚᐃᓪᓕᕙᓪᓕᐊᓪᓗᑎᑦ ᐃᓅᓯᕐᒥᓂᒃ 

ᐃᓚᖏᑦ ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ ᑕᐃᒪᐃᔾᔪᑎᖃᓲᖑᙱᒻᒥᔪᑦ, ᐊᓯᖏᑦ ᐊᒥᓱᓂᒃ 
ᐱᔾᔪᑎᖃᖅᑐᑎᑦ. ᑲᒪᒋᔭᐅᔪᓐᓇᖅᑐᖅ ᐊᒻᒪᓗ ᐃᑲᔪᖅᑐᖅᑕᐅᒍᓐᓇᕆᓪᓗᑎᒃ ᖃᕋᓴᖓ ᐱᕈᕇᕐᓂᖏᑦᑐᖅ 
ᓇᔾᔨᐊᖑᓪᓗᓂ, ᑭᓯᐊᓂᓕ ᒪᒥᓴᐅᑎᖃᙱᑦᑐᖅ. 

ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ ᐃᓅᔪᓐᓇᖅᑐᑦ ᐅᑭᐅᖃᓕᕐᓗᑎᑦ 60−ᖏᓐᓄᑦ 
ᐃᒥᓂᖅᓱᕈᓐᓇᓂᖅᓴᐅᓕᖅᑐᑎᓪᓗ. ᐊᒥᓱᑦ ᐃᓄᐃᑦ ᖃᕋᓴᖏᑦ ᐱᕈᕆᕐᓂᖏᑦᑐᖅ ᓇᔾᔨᐊᖑᓪᓗᑎ 
ᐃᓅᓯᑦᑎᐊᕆᔪᓐᓇᕐᒥᔪᑦ ᐃᓕᓐᓂᐊᖃᑕᐅᒍᓐᓇᖅᑐᑎᑦ, ᐃᖅᑲᓇᐃᔭᕈᓐᓇᖅᑐᑎᑦ ᓄᓇᓕᓐᓂᓪᓗ ᐃᓚᒋᔭᐅᓪᓗᑎᑦ.

ᓇᔾᔨᔪᓂᒃ ᖃᓄᐃᑦᑑᓂᖓᓐᓂ ᖃᐅᔨᓴᕐᓂᖏᑦ | PrenatalScreeningOntario.ca

ᖃᐅᔨᓴᖅᑕᐅᒍᒫ ᐱᐅᒐᔭᖅᑲ ᓇᔾᔨᐊᕋ 
ᖃᓄᐃᒍᑎᖃᙱᒃᑲᓗᐊᕐᒪᖔᑦ?
ᖃᐅᔨᓴᖅᑕᐅᒍᒪᓐᓂᕈᕕᑦ ᖃᓄᐃᒍᑎᖃᙱᒃᑲᓗᐊᕐᒪᖔᑦ ᓇᔾᔨᓪᓗᑎᑦ ᐃᓱᒪᖅᓲᑎᑦ ᑕᒻᒪᖅᑐᖃᙱᑦᑐᖅ 
ᐱᐅᔪᖅᑕᖃᕐᓇᓂᓗ ᐃᓱᒪᖅᓱᖅᑐᑎᑦ. ᐃᓱᒪᒋᑐᐃᓐᓇᖅᑐᒍ ᖃᐅᔨᓴᖅᑕᐅᒍᒪᕙᓪᓕᐊᒍᓐᓇᕋᔭᖅᑐᑎᑦ.

ᖃᐅᔨᒍᒪᒐᔭᖅᑮᑦ ᓄᑕᕋᐃᑦ ᖃᓄᐃᒍᑎᖃᕋᕐᒪᖔᖅ ᐊᑦᑐᖅᑕᐅᔾᔪᑎᒋᔪᓐᓇᖅᑐᓂᒋᑦ ᐃᓅᓯᖓ 
ᑎᒥᖓ ᐱᕈᖅᐸᓪᓕᐊᓂᖓᓪᓗ?
ᐊᒥᓱᑦ ᐊᖓᔪᖅᑳᕆᔭᐅᔪᑦ, ᑭᓯᐊᓂ ᐊᑕᖏᙱᒻᒥᔪᑦ, ᖃᐅᔨᒪᒍᒪᓲᑦ ᖃᕋᓴᖓ ᐱᕈᕇᖅᓯᒪᙱᒻᒪᖔᑦ ᓇᔾᔨᐊᖑᓪᓗᓂ. ᐃᓚᖏᑦ 
ᖃᐅᔨᒍᒪᓲᖑᒻᒪᑕ ᓄᑕᕋᖏᑦ ᖃᓄᐃᔾᔪᑎᖃᑐᐃᓐᓇᕆᐊᖃᕐᓂᖏᓐᓂ ᐃᓱᒪᓕᐅᕋᔭᕐᖓᑕ ᖃᓄᐃᑕᐅᖁᔨᓐᓂᖅᑲᑕ, ᐃᓚᖏᑦ 
ᖃᓄᐃᓲᖑᙱᑦᑐᑦ ᐊᑦᑎᑦᑑᓂᕋᖅᑕᐅᑐᐃᓐᓇᓂᖅᑲᑦ. ᐃᓚᖏᑦ ᐃᓱᒫᓗᓲᑦ ᑕᐃᒪᐃᑦᑑᓂᖅᑲᑦ ᖃᐅᔨᓴᖅᑕᐅᓚᐅᖅᑎᓪᓗᒍ, 
ᖃᓄᐃᔾᔪᑎᖃᕈᓐᓇᖅᑐ ᑭᓯᐊᓂᓕ ᐃᓛᓐᓂᒃᑯᑦ ᑕᐃᒪᐃᙱᒍᓐᓇᕆᓪᓗᑎᑦ. ᒪᕐᕈᐊᖅᑎ ᖃᐅᔨᓴᖅᑕᐅᒍᓐᓇᖅᑐᑦ 
(ᓯᕗᓪᓕᖅᐹᖓᓐᓂ ᑕᖅᑭᓄᑦ ᓇᔾᔨᑎᓪᓗᒍ ᐊᒻᒪᓗ ᐊᐃᑉᐸᖓᓐᓂ ᑕᖅᑮᑦ ᐱᖓᓲᓗᐊᓕᖅᑎᓪᓗᒋᑦ ᓇᔾᔨᑎᓪᓗᒍ 
ᖃᐅᔨᓴᖅᑕᐅᓪᓗᓂ).

ᖃᐅᔨᓴᖅᑕᐅᒃᑲᓐᓂᕈᓐᓇᖅᐳᖔ ᖃᐅᔨᓴᖅᑕᐅᔪᖅ ᐱᖃᕈᓐᓇᕐᓂᕋᖅᐸᑦ Trisomy 18 
ᐅᑉᕙᓘᓐᓃᑦ 21ᒥ? 
ᐅᓗᕆᐊᓇᒐᓚᒍᓐᓇᕐᒥᔪᖅ ᖃᐅᔨᓇᓱᐊᖅᑎᓪᓗᒋᑦ ᓇᔾᔨᐊᖑᓪᓗᓂ ᐱᕈᕇᙱᒻᒪᖔᑦ ᖃᓄᐃᒍᑎᖃᕐᓗᓂ ᐅᕝᕙᓘᓐᓃᑦ 
ᖃᕋᓴᖓ ᐱᕈᕇᕐᓂᖏᑉᐸᑦ ᓇᔾᔨᐊᖑᓪᓗᓂ (ᐊᕐᕌᖅ ᐃᓄᒐᙳᐊᖃᖅᑑᔮᖅᑐᖅ ᖃᐅᔨᓴᐅᑎᖓ ᐊᒻᒪᓗ ᐃᓪᓕᐊᑉ ᐃᒪᖓᓐᓂ) 
ᐱᕐᓗᒍᓐᓇᖅᑐᖅ, ᑭᓯᐊᓂᓕ ᑕᐃᒫᑐᐊ ᑭᓯᐊᓂ ᖃᐅᔨᔭᔅᓴᐅᒻᒪᑕ ᓄᑕᕋᖅ ᖃᓄᐃᔾᔪᑎᖃᕐᒪᖔᖅ. 

ᖃᓄᖅ ᐃᓱᒪᕕᑦ ᑲᔪᓯᓗᑎᑦ ᐃᓱᓕᑦᑎᓪᓗᒍᓘᓐᓃᑦ ᓇᔾᔨᓃᑦ ᐱᑕᖃᕐᓂᖅᑲᑦ ᓇᔾᔨᐊᖑᓪᓗᓂ 
ᐱᕈᕇᕐᓂᖏᑦᑐᖅ ᖃᓄᐃᒍᑎᖃᖅᑐᓂ ᐅᕝᕙᓘᓐᓃᑦ ᖃᕋᓴᖓ ᐱᕈᕇᕐᓂᖏᑉᐸᑦ 
ᓇᔾᔨᐊᖑᓪᓗᓂ?
ᓈᒻᒪᒋᐊᖃᕐᖓᑦ ᐃᓱᒪᓕᐊᑦ, ᒪᓕᑦᑐᖅ ᐃᓅᓯᖅᐱᑦ ᖃᓄᐃᑦᑑᓂᖓᓐᓂ, ᐅᑉᐱᕆᔭᖏᓐᓂᓪᓗ. ᓘᑦᑖᒥᑦ ᐅᖃᖃᑎᖃᕐᓗᓂ, 
ᐃᓚᑎᑦ, ᐱᖃᑎᑎ ᐃᓅᓯᓕᕆᔨᒻᒥᓪᓘᓐᓃᑦ ᖃᐅᔨᒃᑲᓐᓂᕈᕕᑦ ᖃᐅᔨᓴᐅᑎᒥᓂᕐᓂᑦ ᐃᑲᔪᕐᓂᖃᕈᓐᓇᖅᑐᑦ 
ᐃᓱᒪᓕᐅᕋᓱᐊᖅᑎᓪᓗᑎᑦ.

ᖃᐅᔨᒪᓐᓂᕈᕕᑦ ᓇᓪᓕᐊᓂ ᑕᐃᒪᐃᔾᔪᑎᖃᕐᓂᖅᑲᑦ ᐃᑲᔪᕐᓂᖃᕋᔭᖅᑲ ᐃᓕᓐᓄᑦ 
ᐸᕐᓇᒐᓱᐊᖅᑎᓪᓗᑎᑦ?
ᐃᓚᖏᑦ ᓇᔾᔨᑐᐃᓐᓇᓕᖅᑐᑎᑦ ᐃᑲᔪᕐᓂᖃᓲᖑᒻᒥᔪᖅ ᑐᑭᓯᓇᓱᐊᒃᑲᓂᕐᓗᑎᑦ ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ 
ᖃᓄᐃᒍᑎᖃᕐᓗᓂ ᐅᕝᕙᓘᓐᓃᑦ ᖃᕋᓴᖓ ᐱᕈᕇᕐᓂᖏᑦᑐᑦ ᓇᔾᔨᐊᖑᓪᓗᓂ, ᑭᓱᑐᐃᓐᓇᕐᓂᑦ ᐊᑐᐃᓐᓇᖅᑕᖃᕐᓂᖅᑲᑦ 
ᐅᕝᕙᓘᓐᓃᑦ ᑎᒍᐊᖅᑕᐅᑎᓪᓗᒍ ᓄᑕᕋᖅ ᐸᕐᓇᒍᓐᓇᕐᒥᔪᖅ. 

ᖃᓄᖅ ᑐᑭᓯᓐᓂᕈᕕᑦ ᓇᔾᔨᓂᕐᓄᑦ ᐱᓯᒪᑦᑎᐊᒃᑲᓐᓂᕋᓱᒃᑲᔭᖅᑭᑦ?
ᓇᔾᔨᔪᓂᒃ ᖃᓄᐃᑦᑑᓂᖓᓐᓂ ᖃᐅᔨᓴᖅᑕᐅᑎᓪᓗᒋᑦ ᐱᓯᒪᑦᑎᐊᑲᓐᓂᕋᓱᐊᕈᓐᓇᕐᒥᔪᖅ ᐊᒻᒪᓗ ᐅᔾᔨᓱᖅᑎᐊᖏᓐᓇᕐᓗᑎᑦ. 
ᑭᖑᓂᖓᓂ ᖃᐅᔨᓴᖅᑕᐅᑲᓐᓂᖏᒃᑲᓗᐊᕈᕕᑦ ᑭᓯᐊᓂᓕ ᐱᑕᖃᖅᑑᔮᕐᓂᖅᑲᑦ ᐊᓯᖏᓐᓂᓪᓗ ᐃᓱᒫᓘᑎᑕᖃᕐᓂᖅᑲᑦ, 
ᐱᓯᒪᔭᐅᓃᑦ ᐊᓯᔾᔨᑐᐃᓐᓇᕆᐊᖃᕐᒪᑦ.

ᖃᓄᖅ
ᐱᓯᒪᔭᐅᒃᑲᓐᓂᕈᓐᓇᖅᑯᖓ?

ᐊᑐᐃᓐᓇᐃᑦ ᖃᐅᔨᓴᐅᑎᔅᓴᐃᑦ

ᖃᐅᔨᓴᖅᑕᐅᒍᒪᓕᕐᓂᕈᕕᑦ ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ ᖃᓄᐃᒍᑎᓕᒃ
ᐅᕝᕙᓘᓐᓃᑦ ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ, ᓘᑦᑖᖅ
ᐃᑲᔪᕈᓐᓇᖅᑐᖅ ᐋᖅᑭᔅᓱᐃᓇᓱᐊᖅᑎᓪᓗᑎᑦ ᑕᒪᑐᒥᖓ. 

01 ᐱᐅᓯᕚᓪᓕᖅᓯᒪᔪᑦ ᓯᕗᓪᓕᖅᐹᒥ ᑕᖅᑭᓄᑦ ᐱᖓᓱᓄᑦ ᓇᔾᔨᔪᓄᑦ ᖃᐅᔨᓴᖅᑕᐅᓃᑦ (eFTS) 
ᑕᒪᓐᓇ ᐊᑭᓕᖅᑕᐅᕙᑦᑐᑦ ᐊᓐᑎᐅᕆᔪ ᐋᓐᓂᐊᖅᑐᓕᕆᔨᒃᑯᑦ ᓇᓪᓕᐅᒃᑯᒫᓕᕆᔨᖏᓐᓄᑦ (OHIP) ᐱᓇᓱᐊᕈᓯᓕᓐᓄᑦ
11−ᓄᑦ ᐊᒻᒪᓗ ᐅᓪᓘᓐᓄᒃ ᒪᕐᕉᓐᓄᒃ ᑎᑭᓪᓗᒍ ᐱᓇᓱᐊᕈᓯᓕᓐᓄᑦ 13−ᓄᑦ ᐅᓪᓗᓄᓪᓗ ᐱᖓᔪᓄᑦ ᓇᔾᔨᔪᓄᑦ. 
ᐊᔾᔨᐅᖏᑦᑐᒥᑦ ᖃᐅᔨᓴᖅᑕᐅᓗᓂ ᑏᕖᖑᔭᒃᑯᑦ ᖃᐅᔨᓴᖅᑕᐅᓗᓂ ᐱᓇᓱᐊᕈᓯᓕᓐᓄᑦ 11-ᒥᑦ 14−ᒧᑦ ᐊᒻᒪᓗ 
ᐊᐅᖏᖅᑕᐅᓗᓂ ᓇᔾᔨᓂᖓᓐᓂ ᖃᐅᔨᒐᓱᐊᖅᑐᑦ ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ ᖃᓄᐃᒍᑎᓕᒃ ᐊᒻᒪᓗ 
ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ, ᐊᑕᖐᙱᑦᑐᖅ. 

02 ᐊᐃᑉᐸᖏᓐᓂ ᑕᖅᑭᓄᑦ ᐱᖓᓱᓄᑦ ᖃᐅᔨᓴᖅᑕᐅᓂᖓ (STS)
ᐊᑭᓕᖅᑕᐅᒻᒥᔪᖅ ᐊᓐᑎᐅᐱᔪ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᓇᓪᓕᐅᒃᑯᒫᓕᕆᔨᒃᑯᖏᓐᓄᑦ, ᐊᐃᑉᐸᖏᓐᓂ ᑕᖅᑭᓄᑦ 
ᐱᖓᓱᓄᑦ ᓇᔾᔨᔪᓄᑦ (STS) ᐱᐅᓯᕚᓪᓕᖅᓯᒪᔪᑦ ᓯᕗᓪᓕᖅᐹᒥ ᑕᖅᑭᓄᑦ ᐱᖓᓱᓄᑦ ᓇᔾᔨᔪᓄᑦ ᖃᐅᔨᓴᖅᑕᐅᓂᑦ 
(eFTS) ᐊᑐᐃᓐᓇᐅᓂᖏᑉᐸᑦ. ᐊᐃᑉᐸᖏᓐᓂ ᑕᖅᑭᓄᑦ ᐱᖓᓱᓄᑦ ᓇᔾᔨᔪᓄᑦ (STS) ᐊᐅᖏᖅᑕᐅᓪᓗᓂ 
ᐱᓇᓱᐊᕈᓯᖃᖅᑎᓪᓗᒍ 14−ᓂᑦ ᐊᕙᑎᓄᑦ ᐊᒻᒪᓗ ᐅᓪᓗᓄᑦ ᐱᖓᓲᔪᖅᑐᓄ ᓇᔾᔨᓂᖓᓐᓂ. ᓯᕗᓪᓕᖅᐹᒥ ᑕᖅᑭᓄᑦ 
ᐱᖓᓱᓄᑦ ᓇᔾᔨᔪᓄᑦ ᖃᐅᔨᓴᖅᑕᐅᓂᑦ (eFTS), ᓇᔾᔨᔪᓂᑦ ᖃᐅᔨᒐᔪᓲᑦ ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ 
ᖃᓄᐃᒍᑎᓕᒃ ᐊᒻᒪᓗ ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ, ᑭᓯᐊᓂᓕ ᓈᕆᓐᖏᑦᑐᖅ. 

03 ᐊᓯᐊᓄᑦ ᐊᑦᑐᖅᑕᐅᖏᓪᓗᓂ ᓇᔾᔨᐊᖓ ᖃᐅᔨᓴᖅᑕᐅᓂᖓ (NIPT)
ᐊᐅᖏᖅᑕᐅᒻᒥᔪᖅᑕᐅᖅ, ᐊᓯᐊᓄᑦ ᐊᑦᑐᖅᑕᐅᖏᓪᓗᓂ ᓇᔾᔨᐊᖓ ᖃᐅᔨᓴᖅᑕᐅᓂᖓ (NIPT) ᖃᖓᑐᐃᓐᓈᕐᒥᔪᖅ 
ᐱᓇᓱᐊᕈᓯᓂᒃ 9−ᓄᑦ ᖁᓕᓄᑦ ᓇᔾᔨᑎᓪᓗᒍ, ᒪᓕᒻᒥᔪᖅ ᖃᐅᔨᓴᕐᕕᒻᒥᑦ ᖃᐅᔨᓴᕐᓂᖏᓐᓂ. ᓇᔾᔨᔪᓂᑦ 
ᖃᐅᔨᒐᔪᓐᓂᖅᓴᐃᑦ ᓇᔾᔨᔪᓂᑦ ᖃᐅᔨᒐᔪᓲᑦ Trisomy 18 (ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ ᖃᓄᐃᒍᑎᓕᒃ) 
ᐊᒻᒪᓗ Trisomy 21 (ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ) ᖁᓛᓃᑦᑐᓂᑦ ᖃᐅᔨᐅᑎᓂᒃ. ᐊᓯᐊᓄᑦ 
ᐊᑦᑐᖅᑕᐅᖏᓪᓗᓂ ᓇᔾᔨᐊᖓ ᖃᐅᔨᓴᖅᑕᐅᓂᖓ (NIPT) ᖃᐅᔨᓴᕈᓐᓇᕐᒥᔪᑦᒃ ᐊᓯᐊᓂ ᖃᐅᔨᓴᓲᖑᒻᒥᔪᑦ 
ᐱᑕᖃᕐᒪᖔᖅ ᐱᖓᓱᓂᒃ ᐱᒋᐊᕐᓂᖓ ᓈᒻᒪᔾᔪᑎᖓᓐᓂ (Trisomy 13).
ᐊᓯᐊᓄᑦ ᐊᑦᑐᖅᑕᐅᖏᓪᓗᓂ ᓇᔾᔨᐊᖓ ᖃᐅᔨᓴᖅᑕᐅᓂᖓ (NIPT) ᑮᓇᐅᔭᖅᑎᒍᑦ ᐊᑭᓕᖅᑕᐅᔪᑦ ᐊᓐᑎᐅᕆᔪ 
ᐋᓐᓂᐊᖅᑐᓕᕆᔨᒃᑯᑦ ᓇᓪᓕᐅᒃᑯᒫᓕᕆᔨᖏᓐᓄᑦ (OHIP) ᒪᓕᒋᐊᓕᓐᓂᒃ ᐃᓚᖓᓐᓂ ᒪᓕᓐᓂᕈᕕᑦ 
ᑕᑯᔪᓐᓇᖅᑕᑎᑦ ᖃᕋᓴᐅᔭᒃᑯᑦ, ᐃᒪᐃᑦᑑᓪᓗᑎᑦ:

● ᐅᑭᐅᖃᕐᓂᕈᕕᑦ 40−ᓂᑦ ᐅᖓᑖᓄᓪᓘᓐᓃᑦ ᐃᕐᓂᓂᐊᖅᑎᓪᓗᑎᑦ. 
●  ᓇᔾᔨᓚᐅᖅᓯᒪᓐᓂᕈᕕᑦ ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ ᖃᓄᐃᒍᑎᓕᒃ ᐊᒻᒪᓗ ᖃᕋᓴᖓ ᐱᕈᕇᕐᓂᖏᑦᑐᖅ 

ᓇᔾᔨᐊᖑᓪᓗᓂ ᐅᕝᕙᓘᓐᓃᑦ ᐱᖓᓱᓂᒃ ᐱᒋᐊᕐᓂᖓ ᓈᒪᔾᔪᑎᖓᓐᓂ (Trisomy 18, 21 ᐊᒻᒪᓗ 13).
● ᒪᕐᕈᓕᓐᓂᕈᕕᑦ.

ᑖᒃᑯᓂᖓ ᒪᓕᑦᑕᖃᙱᒃᑯᕕᑦ ᑭᓯᐊᓂᓕ ᖃᐅᔨᓴᖅᑕᐅᒍᒪᒍᕕᑦ ᐊᓯᐊᓄᑦ ᐊᑦᑐᖅᑕᐅᖏᓪᓗᓂ ᓇᔾᔨᐊᖓ 
ᖃᐅᔨᓴᖅᑕᐅᓂᖓ (NIPT), ᓇᒻᒥᓂᖅ ᐊᑭᓖᒍᓐᓇᖅᑐᑎᑦ. ᓘᑦᑖᑦ ᓱᓕ ᐋᖅᑭᔅᓱᐃᖃᑎᖃᕆᐊᖃᕋᔭᖅᑐᖅ ᐃᓕᓐᓂᑦ.
ᓂᕈᐊᕐᓂᕈᕕᑦ ᐊᓯᐊᓄᑦ ᐊᑦᑐᖅᑕᐅᖏᓪᓗᓂ ᓇᔾᔨᐊᖓ ᖃᐅᔨᓴᖅᑕᐅᓂᖓ (NIPT), ᓯᕗᓪᓕᖅᐹᖓᓐᓂ 
ᐊᐃᑉᐸᖓᓂᓪᓘᓐᓃᑦ ᑕᖅᑭᓄᑦ ᓇᔾᔨᓂᕐᓂᑦ ᖃᐅᔨᓴᖅᑕᐅᔅᓴᐃᓐᓇᕆᐊᑐᙱᑦᑐᑎᑦ, ᑭᓯᐊᓂᓕ 
ᑏᕖᖑᔭᒃᑯᑦ ᖃᐅᔨᓴᖅᑕᐅᖁᔨᕗᑦ ᐱᓇᓱᐊᕈᓯᖃᓕᖅᑎᓪᓗᑎᑦ 11-ᓂᑦ 14−ᓄᑦ (ᐊᐅᖏᖅᑕᐅᙱᓪᓗᑎᑦ) 
ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᖃᓄᐃᓐᓂᖓᓐᓂ ᓄᑕᕋᐃᑦ. 

ᖃᓄᖅ ᑐᑭᖃᖅᑲᑦ ᖃᐅᔨᓴᖅᑕᐅᒍᑎᒥᓂᒃᑲ?

ᐱᐅᓯᕚᓪᓕᖅᓯᒪᔪᑦ ᓯᕗᓪᓕᖅᐹᒥ ᑕᖅᑭᓄᑦ ᐱᖓᓱᓄᑦ ᓇᔾᔨᔪᓄᑦ 
ᖃᐅᔨᓴᖅᑕᐅᓃᑦ (eFTS) ᐊᒻᒪᓗ ᐊᐃᑉᐸᖓᓐᓂ ᑕᖅᑭᓄᑦ ᐱᖓᓱᓄᑦ 
ᖃᐅᔨᓴᖅᑕᐅᓃᑦ (STS) ᖃᐅᔨᓴᖅᑕᐅᒍᑎᒥᓃᑦ

ᖃᐅᔨᓴᖅᑕᐅᒍᑎᒥᓃᑦ ᓘᑦᑖᓄᑦ ᑐᔫᑕᐅᒐᔭᖅᑐᑦ ᐅᓪᓗᑦ ᐃᖅᑲᓇᐃᔭᕐᓇᑦ ᑕᓪᓕᒪᑦ ᐊᓂᒍᖅᑎᓪᓗᒋᑦ ᐊᐅᖏᖅᑕᐅᓚᐅᖅᑎᓪᓗᑎᑦ. 
ᖃᐅᔨᓇᕋᔭᖅᑐᖅ ᖁᕝᕙᓯᒻᒪᖔᑕ (ᖃᐅᔨᓴᖅᑕᐅᓂᑦ ᐱᑕᖃᕐᓂᖅᑲᑦ) ᐅᕝᕙᓘᓐᓃᑦ ᐊᑦᑎᑦᑑᓂᖅᑲᑦ (“ᖃᐅᔨᓴᖅᑕᐅᓃᑦ 
ᐱᑕᖃᕐᓂᖏᑉᐸᑦ) ᓄᑕᕋᐃᑦ ᓇᔾᔨᐊᖑᓪᓗᓂ ᖃᐅᔨᒐᓱᐊᖅᑐᑦ ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ ᖃᓄᐃᒍᑎᓕᒃ ᐅᕝᕙᓘᓐᓃᑦ 
ᖃᕋᓴᖓ ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ.

ᖃᐅᔨᓴᖅᑕᐅᓃᑦ ᐱᑕᖃᓐᖏᑉᐸᑦ

ᐱᑕᖃᕋᔪᙱᑦᑐᖅ, ᓄᑕᕋᖅ ᐊᑦᑎᑦᑑᓪᓗᓂ
ᓇᔾᔨᓂᖓᓐᓂ ᖃᐅᔨᒐᓱᐊᖅᑐᑦ
ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ
ᖃᓄᐃᒍᑎᓕᒃ ᐅᕝᕙᓘᓐᓃᑦ ᖃᕋᓴᖓ
ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ. 
ᐱᑕᖃᙱᑉᐸᑦ ᑭᓯᐊᓂᓕ
ᖃᓄᐃᒍᑎᖃᕈᓐᓇᑐᐃᓐᓇᕆᐊᖃᕐᒥᔪᖅ, 
ᑭᓯᐊᓂᑦᑕᐅ ᐱᑕᖃᑐᐃᓐᓇᕆᐊᖃᕆᓪᓗᓂ. 
ᓘᑦᑖᕕᑦ ᑕᑯᓐᓇᖅᑕᖓ ᓇᔾᔨᓃᑦ
ᐊᓯᔾᔨᕋᔭᙱᑦᑑᓱᒋᓪᓗᓂᐅᒃ. 

ᖃᐅᔨᓴᖅᑕᐅᓃᑦ ᐱᑕᖃᕐᓂᖅᑲᑦ

ᐱᑕᖃᕐᓂᖅᑲᑦ ᖁᕝᕙᓯᑐᐃᓐᓇᕆᐊᓕᒃ ᓇᔾᔨᓂᖓᓐᓂ ᖃᐅᔨᒐᓱᐊᖅᑐᑦ
ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ ᖃᓄᐃᒍᑎᓕᒃ ᐅᕝᕙᓘᓐᓃᑦ ᖃᕋᓴᖓ
ᐱᕈᕇᕐᓂᖏᑦᑐᖅ ᓇᔾᔨᐊᖑᓪᓗᓂ ᐱᑕᖃᓪᓚᕆᓐᓂᕋᐃᒍᓐᓇᙱᑐᐃᓐᓇᕆᐊᖃᕐᒥᔪᑦ. 
ᐃᓛᒃ, ᐱᑕᖃᕐᓂᕋᐃᓐᓂᕋᓗᐊᖅᑲ ᐃᓛᓐᓂᒃᑯᑦ ᑕᐃᒪᐃᙱᓲᖑᒻᒥᔪᑦ. 
ᓇᓗᓇᐃᑦᑎᐊᖁᓐᓂᕈᕕᑦ, ᐊᓯᐊᒍᑦ ᖃᐅᔨᓴᖅᑕᐅᒍᓐᓇᕐᒥᔪᑎᑦ, ᓇᒻᒪᓂᖅᓴᒥᑦ ᐊᓯᐊᓄᑦ
ᐊᑦᑐᖅᑕᐅᖏᓪᓗᓂ ᓇᔾᔨᐊᖓ ᖃᐅᔨᓴᖅᑕᐅᓂᖓ (NIPT), ᐊᑭᓕᖅᑕᐅᒍᓐᓇᖅᑐᖅ
ᐊᓐᑎᐅᕆᔪ ᐋᓐᓂᐊᖅᑐᓕᕆᔨᒃᑯᑦ ᓇᓪᓕᐅᒃᑯᒫᓕᕆᔨᖏᓐᓄᑦ (OHIP) ᓇᓪᓕᐊ
ᐱᑕᖃᕐᓂᖅᑲᑦ ᓯᕗᓪᓕᖅᐹᒥ ᑕᖅᑭᓄᑦ ᐱᖓᓱᓄᑦ ᓇᔾᔨᔪᓄᑦ ᖃᐅᔨᓴᖅᑕᐅᓃᑦ (eFTS) 
ᐅᕝᕙᓘᓐᓃᑦ ᐊᐃᑉᐸᖓᓐᓂ ᑕᖅᑭᓄᑦ ᐱᖓᓱᓄᑦ ᖃᐅᔨᓴᖅᑕᐅᓃᑦ (STS). 

ᐊᓯᖏᓐᓂᑦᑕᐅ ᖃᐅᔨᓇᓱᐊᕐᓗᓂ ᖃᐅᔨᓴᐅᑎᓂᒃ, ᐊᕐᕌᖅ ᐃᓄᒐᙳᐊᖃᖅᑑᔮᖅᑐᖅ
ᐊᕐᕌᒥᓂᕐᒥᓪᓘᓐᓂᑦ ᐅᕝᕙᓘᓐᓃᑦ ᐃᓪᓕᐊᑉ ᐃᒪᖓᓐᓂ, ᖃᐅᔨᓴᖅᑕᐅᔪᓐᓇᕐᒥᔪᖅ. 
ᓇᓪᓕᓐᓂᑐᐃᓐᓇᖅ ᐱᑕᖃᕐᓂᖅᑲᑦ ᐃᓅᑉ ᐱᒋᐊᕐᓂᖓ ᓈᒪᔾᔪᑎᖓ ᐊᓯᔾᔨᓂᖅᑲᑦ
(ᑭᓯᐊᓂᓕ ᓯᕐᓚᕈᓗᒃ ᐅᓗᕆᐊᓇᕈᑎᒋᔪᓐᓇᕐᒥᔭᖓ ᐱᕐᓗᐃᑐᐃᓐᓇᕆᐊᖃᕐᓂᖓᓐᓂ). 
ᖃᐅᔨᓴᖅᑕᐅᙱᒍᓐᓇᕆᓪᓗᑎᑦ ᑕᐃᒪᐃᒍᒪᓐᓂᕈᕕᑦ

ᖃᓄᖅ ᑐᑭᖃᖅᑲᑦ ᖃᐅᔨᓴᖅᑕᐅᒍᑎᒥᓂᒃᑲ?

ᐊᓯᐊᓄᑦ ᐊᑦᑐᖅᑕᐅᖏᓪᓗᓂ ᓇᔾᔨᐊᖓ ᖃᐅᔨᓴᖅᑕᐅᓂᖓ (NIPT) ᖃᐅᔨᔭᐅᔪᑦ

ᐅᓪᓗᓄᑦ ᖁᓕᓄᑦ ᐃᖅᑲᓇᐃᔭᕐᓇᓄᑦ ᖃᐅᔨᕕᔅᓴᖅ ᐊᓯᐊᓄᑦ ᐊᑦᑐᖅᑕᐅᖏᓪᓗᓂ ᓇᔾᔨᐊᖓ ᖃᐅᔨᓴᖅᑕᐅᓂᖓ (NIPT) 
ᖃᐅᔨᓴᐅᑎᒥᓂᕐᓂᑦ, ᓇᓗᓇᐃᖅᑕᐅᒐᔭᖅᑐᖅ “ᐅᓗᕆᐊᓇᕐᒪᖔᑦ” ᐅᕝᕙᓘᓐᓃᑦ “ᐅᓗᕆᐊᓇᙱᒻᒪᖔᑦ”. ᐊᓯᖏᑎᑐᑦ ᒪᕐᕉᓐᓂᒃ 
ᖃᐅᔨᓴᐅᑏᓐᓂᒃ, ᓇᓗᓇᐃᓪᓇᕆᑦᑐᑯᓘᙱᑐᐃᓐᓇᕆᐊᓕᒃ ᖃᓄᐃᔾᔪᑎᖃᖅᑲᑦ ᓄᑕᕋᖅ, ᑭᓯᐊᓂᓕ ᓈᒻᒪᓂᖅᓴᐅᔪᖅ ᖃᐅᔨᓴᐅᑎᒃ. 
ᐊᒥᓱᑦ “ᐅᓗᕆᐊᓇᖅᑐᒥᑦ” ᖃᐅᔨᔭᐅᓐᓂᖅᑲᑕ ᓄᑕᕋ ᓇᔾᔨᐊᖑᓪᓗᓂ ᐱᕈᕇᕐᓂᖏᑦᑐᖅ ᖃᓄᐃᒍᑎᓕᒃ, ᖃᕋᓴᖓ ᐱᕈᕇᕐᓂᙱᑦᑐᖅ 
ᓇᔾᔨᐊᖑᓪᓗᓂ ᐅᕝᕙᓘᓐᓃᑦ ᐱᖓᓱᓂᒃ ᐱᒋᐊᕐᓂᖓ ᓈᒻᒪᔾᔪᑎᖓ, ᑭᓯᐊᓂᓕ ᐊᕐᕌᖓᒍᑦ ᐃᓄᒐᙳᐊᖑᔮᖅᑐᖃᙱᒃᑲᓗᐊᕐᒪᖔᑦ 
ᖃᐅᔨᓴᖅᑕᐅᒋᐊᓖᒃ ᐅᕝᕙᓘᓐᓃᑦ ᐃᓪᓕᐊᖓᑕ ᐃᒪᖓᒍᑦ ᖃᐅᔨᓴᖅᑕᐅᑦᑎᐊᕐᓗᓂ ᖃᐅᔨᓂᐊᕐᖓᑕ. ᐅᖃᖃᑎᖃᕈᓐᓇᖅᑐᑎᑦ 
ᑕᐃᒪᐃᑦᑐᓕᕆᔨᒥᑦ “ᐅᓗᕆᐊᓇᖅᑐᒦᓐᓂᖅᑲᑕ” ᖃᓄᕐᓗ ᖃᐅᔨᓴᖅᑕᐅᑲᓐᓂᕆᐊᖃᕐᒪᖔᖅᐱᑦ ᐅᖃᖃᑎᖃᕐᓗᑎᑦ. 

ᖃᐅᔨᔾᔪᑎᖃᙱᑦᑐᖅ ᐃᓛᓐᓂᒃᑯᑦ, ᐊᓯᐊᓄᑦ ᐊᑦᑐᖅᑕᐅᖏᓪᓗᓂ ᓇᔾᔨᐊᖓ
ᖃᔨᓴᖅᑕᐅᓂᖓ (NIPT) ᖃᐅᔨᔭᐅᓲᖑᙱᑦᑐᑦ. ᐊᓯᖏᓐᓄᑦ
ᑕᐃᒪᐃᒐᔪᙱᒻᒥᔪᖅ ᒪᕐᕉᓐᓄᒃ ᖃᐅᔨᓴᐅᑏᓐᓄᒃ. ᐊᓯᐊᓄᑦ
ᐊᑦᑐᖅᑕᐅᖏᓪᓗᓂ ᓇᔾᔨᐊᖓ ᖃᐅᔨᓴᖅᑕᐅᓂᖓ (NIPT) 
ᖃᐅᔨᔭᐅᙱᑉᐸᑦ, ᓄᑕᕋᖅ ᑕᐃᒪᐃᑦᑐᓴᐃᓐᓇᐅᙱᒍᓐᓇᕐᒥᔪᖅ. 
ᐃᓱᒪᖅᓱᖅᑐᑎᑦ ᖃᐅᔨᓴᖅᑕᐅᑲᓐᓂᕈᒪᒍᕕᑦ ᐊᓯᐊᓄᑦ
ᐊᑦᑐᖅᑕᐅᖏᓪᓗᓂ ᓇᔾᔨᐊᖓ ᖃᐅᔨᓴᖅᑕᐅᓂᖓ (NIPT). 
ᐊᓯᖏᓐᓄᓪᓗ ᖃᐅᔨᓴᖅᑕᐅᒍᓐᓇᕐᒥᔪᑎᑦ, ᑏᕖᖑᔭᒃᑯᑦ
ᖃᐅᔨᓴᖅᑕᐅᓗᑎᒃ ᐅᕝᕙᓘᓐᓃᑦ ᓇᓗᓇᐃᖅᑕᐅᓗᑎᑦ ᖃᐅᔨᓴᐅᑎᓄᑦ
(ᐊᕐᕌᑦ ᐃᓄᒐᙳᐊᖃᖅᑑᔮᖅᑐᖅ ᐅᕝᕙᓘᓐᓃᑦ ᐃᓪᓕᐊᑉ ᐃᒪᖓᓂ).

ᖃᐅᔨᒪᔭᐅᒋᐊᓕᒃ: ᐅᖃᐅᓯᖅ “ᖃᐅᔨᓴᖅᑕᐅᓂᖓ ᐱᑕᓕᒃ”. “ᖃᐅᔨᓴᖅᑕᐅᓂᖓ ᐱᑕᖃᙱᑦᑐᖅ”, “ᐅᓗᕆᐊᓇᖅᑐᒦᑦᑐᖅ” ᐊᒻᒪᓗ “ᐅᓗᕆᐊᓇᖅᑐᒦᙱᑦᑐᖅ” 
ᐊᑐᖅᑕᐅᕙᑦᑐᑦ ᐅᓂᒃᑳᕐᒥ ᐊᓐᓂᑎᐅᕆᔪᑦ ᖃᐅᔨᓴᕐᕕᖓᓐᓂ. 

ᐊᐱᖅᑯᑎᔅᓴᖃᒃᑲᓂᖅᑮᑦ? 
ᐊᑐᐃᓐᓇᐅᔪᒍᑦ ᐃᑲᔪᕈᓐᓇᖅᑐᑕ

ᖃᕋᓴᐅᔭᒃᑯᑦ ᑐᑭᓯᒋᐊᕈᓐᓇᕐᒥᔪᑎᑦ ᓇᔾᔨᔪᑦ ᖃᐅᔨᓴᖅᑕᐅᓂᖏᑦᑕ ᒥᔅᓵᓄᑦ.

ᖃᐅᔨᒋᐊᕈᓐᓇᖅᑐᑎᑦ ᖃᐅᔨᓴᖅᑎᒥᑦ ᐅᖄᓚᐅᑎᒃᑯᑦ
ᐃᕐᖐᕐᓈᖅᑕᐅᑎᒃᑯᓪᓘᓐᓃᑦ.

ᑐᑭᓯᒋᐊᕐᕕᔅᓴᖅ

PrenatalScreeningOntario.ca

PSO@BORNOntario.ca

PrenatalScreeningOntario.ca

1-833-351-6490 (ᐊᑭᖃᙱᑦᑐᖅ ᐅᖄᓚᕕᔅᓴᖅ) / 
613-737-2281

